
PIKM/SEKRETARIAT/EDARANAHLI/2020(28) 14 MEI 2020

SEMUA AHLI PIKM
(U/P: Pengarah Urusan)

YBhg. Tan Sri/Dato’ Sri/Datuk/Dato’/Datin/Tuan/Puan,

SURAT EDARAN PIKM KE - 28/2020:

PELANJUTAN TARIKH AKHIR PEMBAYARAN CARUMAN WAJIB KUMPULAN
WANG SIMPANAN PEKERJA (KWSP) DAN PERTUBUHAN KESELAMATAN
SOSIAL (PERKESOQO)

Dengan segala hormatnya perkara di atas dirujuk.

2. Bersama ini dilampirkan kenyataan media bertarikh 13 Mei 2020, dari KWSP
berkaitan lanjutan tarikh akhir pembayaran caruman bulanan bermula caruman Mei
2020 hingga Julai 2020. Tarikh akhir bayaran telah ditetapkan kepada 30 haribulan
bagi bulan yang berkenaan.

3. Turut disertakan bersama kenyatan media bertarikh 15 April 2020, dari
PERKESO yang menjelaskan tentang lanjutan tarikh akhir pembayaran caruman
bulanan bermula caruman Mac 2020 hingga September 2020. Tarikh akhir bayaran

telah ditetapkan kepada hari terakhir setiap bulan dengan pengecualian Faedah
Caruman Lewat Bayar (FCLB) bagi bulan yang berkenaan.

Untuk makluman dan perhatian lanjut Ahli-ahli PIKM.

Sekian, terima kasih.

Yang benar,

DATO’ SRI HJ RAMLI BIN HJ YUSUFF
PRESIDEN

SEKRETARIAT PIKM : UNIT 715 & 716, BLOK A, TINGKAT 7, KELANA BUSINESS CENTRE, JALAN SS7/2, KELANA JAYA, 47301 PETALING JAYA, SELANGOR DARUL EHSAN

TEL : 03-7804 7359 / 03-7804 9358 FAKS : 03-7886 7246 / 03-7803 8691

PELANJUTAN TARIKH PEMBAYARAN
CARUMAN WAJIB BULAN MEI, JUN DAN JULAI
2020

KUALA LUMPUR, 13 Mei 2020: Berikutan pelanjutan Perintah Kawalan Pergerakan Bersyarat
(PKPB) dan kesannya terhadap perniagaan di Malaysia, Kumpulan Wang Simpanan Pekerja
(KWSP) akan melanjutkan tarikh untuk majikan membuat bayaran caruman bulan Mei 2020
hingga caruman bulan Julai 2020, daripada 15 haribulan kepada 30 haribulan bagi bulan yang

berkenaan.

Ketua Pegawai KWSP Alizakri Alias berkata, “Sejak bermulanya PKP pada bulan Mac lalu, kami
telah menerima banyak maklum balas, terutamanya mengenai kerisauan para majikan serta
tekanan yang mereka hadapi berikutan pemberhentian aktiviti perniagaan. Bagi meringankan
beban para majikan di samping memelihara mandat KWSP untuk melindungi dana persaraan ahli,
KWSP akan terus memberi pertimbangan tertentu yang munasabah, sebagaimana pelaksanaan

pelanjutan tarikh bayaran caruman untuk bulan Mei, Jun dan Julai 2020 ini.”

“Dengan sokongan dan fleksibiliti yang kami tawarkan ini, KWSP berharap para majikan akan
terus menjalankan tanggungjawab mereka dengan membayar caruman syer majikan dan pekerja,

dalam keadaan COVID-19 yang semakin hari beransur pulih.”

Majikan boleh membuat bayaran caruman melalui portal i-Akaun (Majikan) dalam laman

sesawang KWSP, perbankan Internet ataupun di kaunter bank yang dilantik.

Dikeluarkan oleh EPF Medla Desk
Jabatan Hal Ehwal Korporat

13 Mel 2020

Kemaskini terakhir : 13 Mei 2020



KENYATAAN MEDIA

PELANJUTAN TARIKH AKHIR BAYARAN CARUMAN BULANAN PERKESO
DAN PENGECUALIAN FAEDAH CARUMAN LEWAT BAYAR
KUALA LUMPUR - Bagi meringankan beban kewangan yang ditanggung majikan akibat penularan wabak COVID-19,
Pertubuhan Keselamatan Sosial (PERKESO) telah melanjutkan tarikh akhir pembayaran caruman bulanan oleh majikan
daripada hari kelima belas kepada hari terakhir bulan di mana caruman itu perlu dibayar, serta mengecualikan Faedah

Caruman Lewat Bayar (FCLB).

Pelanjutan pembayaran caruman bulanan ini melibatkan caruman di bawah Akta Keselamatan Sosial Pekerja 1969 (Akta
4) dan Akta Sistem Insurans Pekerjaan 2017 (Akta 800). Berdasarkan Warta Kerajaan P.U. (A) 114. dan P. U. (A) 115.,
pelanjutan tarikh akhir bagi pembayaran caruman adalah terpakai selama enam bulan, bermula dari caruman bulan April

hingga September 2020.

Berikut adalah jadual tarikh akhir baharu pembayaran caruman di bawah Akta 4 dan 800:

Bulan Caruman Tarikh Akhir Pembayaran Caruman
April 2020 31 Mei 2020

Mei 2020 30 Jun 2020

Jun 2020 31 Julai 2020

Julai 2020 31 Ogos 2020

Ogos 2020 30 September 2020
September 2020 31 Oktober 2020

Peka dengan kesulitan majikan dalam tempoh Perintah Kawalan Pergerakan (PKP) ini dan sejajar prinsip dalam Warta
Kerajaan P.U. (A) 114. dan P. U. (A) 115., pihak pengurusan PERKESO telah membuat keputusan bahawa pembayaran
caruman bulan Mac 2020 yang dibuat sebelum 1 Mei 2020 akan juga DIKECUALIKAN daripada FCLB. Menurut

peraturan sedia ada, caruman bulan Mac perlu dibayar sebelum atau pada 15 April 2020.

Sebarang pertanyaan boleh diemel ke perkeso@perkeso.gov.my ATAU disalurkan melalui
www.facebook.com/PERKESO.Officiall ATAU hubungi Pusat Khidmat Pelanggan PERKESO di talian 1-300-22-8000.

PERTUBUHAN KESELAMATAN SOSIAL (PERKESO)
15 APRIL 2020

